
 
R  E  P  U  B  L  I  K  A   E   S  H  Q  I  P  Ë  R  I  S  Ë  

AUTORITETI I KONKURRENCËS 

KOMISIONI I KONKURRENCËS  

 

 

VENDIM 

Nr. 617, Datë 09.05.2019   

“Për një ndryshim në vendimin e Komisionit të Konkurrencës nr. 588, datë 

28.01.2019 “Për hapjen e hetimit paraprak në tregun e depozitimit dhe 

devijimit”. 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 09.05.2019, shqyrtoi çështjen me: 

Objekti: Për një ndryshim në vendimin e Komisionit të Konkurrencës nr. 

588, datë 28.01.2019 “Për hapjen e hetimit paraprak në tregun e 

depozitimit dhe devijimit të energjisë elektrike”. 

 

Baza Ligjore: Neni 8 dhe 9, Neni 24, shkronja (d) dhe neni 42 i Ligjit Nr. 9121, 

datë 28.07.2003 “Për Mbrojtjen e Konkurrencës”, i ndryshuar 

(Ligji Nr. 9121/2003). 

 

Komisioni i Konkurrencës, pas shqyrtimit të relacionit të Sekretarit të Përgjithshëm 

mbi procedurën e hetimit paraprak në tregun depozitimit dhe devijimit të energjisë 

elektrike; 

 

VËREN SE : 

1. Sekretariati i Komunitetit të Energjisë (ECS) ka paraqitur një njoftim më datë 

19.10.2018, protokolluar pranë AK me nr. 601 prot., me objekt  “Njoftim për një 

sjellje të mundshme anti-konkurruese dhe kërkesë për hetim në lidhje me dy 

procedura tenderuese që KESH  ka zhvilluar në lidhje me Kontratat e “Depozitimit” 

dhe Kontratat e “Devijimit” (“Notification of potential anti-competitive conduct and 

request for investigation”). 

2. Komisioni i Konkurrencës me anë të vendimit nr. 588, datë 28.01. 2019 “Për hapjen 

e procedurës së hetimit paraprak në tregun e depozitimit dhe devijimit të energjisë 

elektrike”, ka vendosur hapjen e procedurës së hetimit paraprak në tregun e 

depozitimit dhe devijimit të energjisë elektrike, për të parë nëse ka ose jo shenja të 

kufizimit apo shtrembërimit të dispozitave të ligjit nr. 9121/2003 “Për Mbrojtjen e 

Konkurrencës”, i ndryshuar. 

3. Gjatë procedures hetimore u konstatua se ERE, nisur nga ankesa e shoqërisë GEN I 

Tirana SHPK, si enti mbikëqyrës dhe rregullues i sektorit të energjisë elektrike, ka 

realizuar një monitorim për procedurat e shitblerjes së energjisë elektrike nga KESH 

për vitin 2017 dhe periudhën janar-mars 2018, draft raporti i këtij monitorimi është 

paraqitur pranë AK me shkresën nr. 601/4, datë 22.11.2018. 

4. Referuar nenit 13 të Rregullores për “Procedurat e Shitjes së Energjisë Elektrike” 

miratuar me vendim të Bordit të ERE nr.1, datë 10.01.2011, ERE monitoron të gjitha 

procedurat e shitjes së energjisë elektrike.  

5. Nga seanca dëgjimore e realizuar më datë 02.05.2019 pranë Autoritetit të 

Konkurrencës, nga përfaqësuesit e ERE u deklarua se janë realizuar draft/raportet e 

monitorimit lidhur me procedurat e shit blerjes së energjisë elektrike dhe kontratën e 

depozitimit ndërmjet KESH dhe EFT si dhe kontratën e devijimit ndërmjet KESH dhe 

GSA, por bordi i ERE nuk është shprehur akoma me një vendimmarrje lidhur me këto 

draft/raporte. Në vijim të seancës dëgjimore, u kërkua nga ERE, të paraqesë pranë 

AK: 

 Vendimmarrjen e Bordit të ERE mbi “Monitorimin e kryer pranë shoqërisë KESH  

lidhur me ankesën e shoqërisë Gen I Tirana SHPK mbi zbatimin e procedurave të 

shit-blerjes së energjisë elektrike për vitin 2017 dhe 2018” si dhe Raportin  

përkatës; 

 Vendimmarrjen e Bordit të ERE mbi “Monitorimin e kryer pranë shoqërisë KESH 

lidhur me “Kontratën e devijimit” ndërmjet KESH dhe GSA dhe “Kontratën e 

depozitimit” ndërmjet KESH dhe EFT si dhe Raportin  përkatës; 

 Raportet analitike argumentues mbi shitjet e kryera nga KESH për vitet 2016-

2017-2018, të cilat janë raportuar pranë ERE si detyrim referuar nenit 13, pika 2, 

të “Rregullave dhe procedurave të shitjes së energjisë energjike” miratuar nga 

ERE me vendimin nr. 1, datë 10.01.2011. 

 Qëndrimin e ERE në lidhje me afektimin e veprimtarisë së OST, nga kontrata e 

devijimit të KESH me GSA me afat deri ne 2025, dhe çfarë ka ndryshuar nga 

momenti i marrjes së përgjegjësisë së KESH për ofrimin e balancimit. 

6. Për sa më sipër, duke qenë se ERE është organi i cili për periudhën hetimore realizonte 

monitorimin e të gjitha procedurave si dhe kontratave të lidhura nga ndërmarrjet 

pjesëmarrëse në sektorin e energjisë elektrike, vendimmarrja e saj lidhur me të dyja 

pikat e ankesës së paraqitur nga Sekretariatit të Energjisë është vendimtare për të 

vlerësuar sjelljen e ndërmarrjes KESH SHA lidhur me procedurat e tregtimit të 

energjisë elektrike si dhe kontratat e depozitimit dhe devijimit. 

7. Komisioni i Konkurrencës çmon se me administrimi i raporteve të monitorimit të 

procedurave të shitblerjes së energjisë elektrike të ndërmarrjes KESH SHA, dhe monitorimit 

të kontratave të depozitimit dhe devijimit dhe vendimmarrja e ERE mbi këto raporte është e 

domosdoshme për të siguruar një vendimmarrje objektive.  

 

PËR KËTO ARSYE: 

Komisioni i Konkurrencës, bazuar në nenin 8 dhe 9, nenin 24, shkronja (d) dhe nenin 

42 të ligjit nr. 9121, datë 28.07.2003 “Për Mbrojtjen e Konkurrencës”, i ndryshuar, 

VENDOSI: 

1. Në vendimin e Komisionit të Konkurrencës nr. 588, datë 28.01.2019 “Për hapjen 

e hetimit paraprak në tregun e depozitimit dhe devijimit të energjisë elektrike” të 

ndryshohet: 
 

a. afati i përcaktuar në pikën “II”, shtyhet me 5 (pesë) muaj. 
 

2. Ngarkohet Sekretari i Përgjithshëm për zbatimin e këtij vendimi dhe njoftimin e 

palëve të interesuara. 

 

Ky vendim hyn në fuqi menjëherë. 

 

KOMISIONI I KONKURRENCËS 

 


